
Umsögn

Lögregfustjóraféfogs íslands 

um frumvarp dómsmála- og mannréttindaráðherra 

til laga um breytingu á lögreglulögum, nr. 90/1996, o.//v 

þskj. 977-586. mái, lagt fyrir Alþingi á 138. löggjafarþingi 2009-2010.



Á fundi í Lögreglustjórafélagi íslands 21. apríl 2010 var fjallað um frumvarp til laga um breytingu á 
lögreglulögum nr. 90/1996 o.fl. ( hér eftir nefnt frumvarpið ) sem dómsmála- og mannréttinda- 
ráðherra mælti fyrir á Alþingi 16. apríl s.l. Fundinn sótti fulltrúi ráðuneytis ráðherra og kynnti frum- 
varpið og svaraði fyrirspurnum.

Flestallir lögreglustjórar landsins tóku þátt í umræðum á fundinum, bæði með fyrirspurnum tii 
fulltrúa ráðuneytisins og sín á milli.

Frumvarp ráðherra mælir fyrir um þrjár meginbreytingar á skipulagi lögreglunnar og skipan 
löggæslumála; að lögregluembættum verði fækkað úr 15 í 6, að einstaka lögreglustjórum verði falin 
verkefni á landsvísu, þar sem við á, og, að skípurit lögregluembætta verði ýmist samin eða endur- 
skoðuð með það fyrir augum að draga úr kostnaði við yfirstjórn.

Meirihluti lögreglustjóra styðurfrumvarpið.

Þeir lögreglustjórar sem styðja frumvarpið gera nokkrar athugasemdir við einstakar greinar þess og 
verður hér gerð grein fyrir þeim helstu.

I.

í 3. mgr. 6. gr. frumvarpsins segir, að dómsmálaráðherra sé heimilt að fela sýslumanni daglega lög- 
reglustjórn í umdæmi sínu í umboði viðkomandi lögreglustjóra.

Frumvarpið og þau ákvæði lögregiulaga, sem ekki sæta breytingum samkvæmt frumvarpinu, 
gera ráð fyrir því að lögreglustjórar beri ábyrgð á skipulagi og daglegum rekstri lögregluliðs um- 
dæmis sins. Tilvitnað ákvæði frumvarpsins gengur hins vegar þvert á stjórnunarheimildir lögreglu- 
stjóra og ábyrgð hans á rekstri lögregíuliðs. Sem dæmi um þau álitamál sem vakna vegna B. mgr. 
6.gr. frumvarpsins má nefna

• ábyrgð lögreglustjórá á rekstri þess hluta lögregluliðs umdæmis síns, sem dómsmálaráð- 
herra hefur ákveðið að fela sýslumanní lögreglustjórn á og,

• að svo virðist, samkvæmt orðanna hljóðan ákvæðisins, að dómsmálaráðherra geti ákveðið 
t.d. að fela sýslumanninum í Reykjavík lögreglustjórn í þeim hluta lögregluliðs lögreglu- 
stjórans á höfuðborgarsvæðinu, sem landfræðilega fellur undir sýslumanninn og loks,

• að dómsmálaráðherra, samkvæmt orðanna hljóðan ákvæðisins, ber ekki að leita ráðgjafar 
nokkurs aðila áður en hann tekur ákvörðun samkvæmt því.

II.
í 4. mgr. 6. gr. frumvarpsins segir, að dómsmálaráðherra sé heimilt að fela einstökum lögreglu- 
stjórum umsjón tiltekinna verkefna á íandsvísu. Þessu ákvæði, með öðrum ákvæðum frumvarpsins, 
er ætlað að opna leið fyrir dómsmálaráðherra til að fiytja verkefni frá ríkislögreglustjóranum til 
annarra lögreglustjóra.

Lögreglustjórar hafa stutt þá stefnu ríkisíögreglustjóra að flytja þau verkefni, sem henta, frá 
embættinu til lögreglustjóra. Sem dæmi má nefna tæknirannsóknir lögreglu, sem fluttar voru til 
lögreglustjórans á höfuðborgarsvæðinu, og innheimtu sekta, sem flutt var til lögreglustjórans á 
Blönduósi, Önnur miðlæg verkefni ríkisiögreglustjóra henta mun síður til flutnings tii staðbundins 
lögreglustjóra. Nægir í því samhengi að nefna, nú um stundir, almannavarnir og þau verkefni ríkis- 
lögreglustjóra, sem með beinum hætti tengjast þeim, eins og fjarskipti og sérsveit og í þó nokkrum 
mæli alþjóðadeild ríkislögreglustjóra.

Frumvarpið gerir hins vegar ráð fyrir því, að Alþingi ákveði ekki lengur verkefni ríkislög- 
reglustjóra, heldur fær dómsmálaráðherra á hverjum trma heimild til að ákveða þau með því flytja 
verkefni til einstakra lögreglustjóra.

Lögregiustjórar telja að sem mest af verkefnum lögreglu og heimildum hennar til annarra 
starfa eigi að mæla fyrir um með lögum Alþingis, þar með talin verkefni ríkislögreglustjóra.

III.
í umsögn fjármálaráðuneytisins um frumvarpið er gert ráð fyrir því að heildarsparnaður gæti verið á 
bilinu 330-450 milljónir á ári allt eftir því hvað starfsmönnum verður fækkað mikið í samræmi við 
möguleika sem frumvarpið skapar.

Lögreglustjórafélagið hefur efasemdir um þennan sparnaðarútreikning, þar sem mannafla- 
þörf hinna nýju lögregluembætta hefur ekkt verið metin, og reynslan hefur sýnt, að stofnun nýrra 
embætta hefur kostnað í för með sér í upphafi en sparnaðurinn kemur fram síðar. Þá verður að hafa 
það í huga að mestu möguleikarnir til sparnaðar í rekstri lögreglunnar eru hjá stóru lögregluliðunum 
á höfuðborgarsvæðinu og á Suðurnesjum -  en frumvarpið snertir þau lögreglulið varla.

IV.
í 9. gr. frumvarpsins segir m.a. að ný embætti muni taka við öllum starfsmönnum eldri lögreglu- 
embætta á sömu starfskjörum. Vill lögreglustjórafélagið benda á að líklega verði þessi sameining 
ekki sambærileg sameiningunni 2007 þar sem ailir héldu þeim kjörum, sem skipun þeirra sagði til 
um út starfstíma viðkomandi. Ekki verður séð, miðað við það sem boðað hefur verið í ríkisfjár- 
málum, að hægt sé að viðhalda öllum réttindum þegar fram í sækir.

V.

í 4. gr. frumvarpsins er mælt fyrir um það hverjir fari með lögregluvald. Hér væri til bóta að kveða á 
um heimild lögreglustjóra til að tilnefna einn löglærðra fulitrúa sinna sem staðgengii lögreglustjóra, 
að uppfylltum hæfisskilyrðum iögreglustjóra. Hliðstæðu við þannig ákvæði er að finna í 2. mgr. 6. gr. 
I. nr. 92/1989 um framkvæmdarvald ríkisins í héraði, þar sem sýslumanni er veitt heimild, að upp- 
fylltum tilteknum skiiyrðum, til að gera einn löglærðra fulltrúa að staðgengli sínum.

í máli þeirra lögreglustjóra sem ekki styðja frumvarpið komu fram þau sjónarmið, að í dreifbýli gæti 
verið hagkvæmast að hafa á sömu hendi lögreglustjórn og störf sýslumanna og, að með því að skilja 
lögreglustjórn frá embættum sýslumanna verði embætti sýslumanna það máttlítil að tilveru þeirra 
kunni að vera ógnað. Þeir sem ekki styðja frumvarpið lögðust hins vegar ekki gegn einhverri fækkun 
embætta sýslumanna.

Lögreglustjórinn á höfuðborgarsvæðinu hefur lýst öðrum sjónarmiðum en þeim, sem fram 
koma hér undir II. þætti.

VI.

